
Reclamante:

Expediente. N2 RSCTG 66/2018

Correo electronico:

ASUNTO: Resolucién da Comision da Transparencia de Galicia na reclamacion presentada ao amparo
do artigo 28 da lei 1/2016, do 18 de xaneiro, de transparencia e bo goberno.

Vist a a reclamacion presentada por

, considerando os antecedentes e fundamentos xuridicos que se especifican a
continuacion, a Comision da Transparencia adopta o seguinte acordo:

ANTECEDENTES

Primeiro. Mediante escrito do 14 de maio de 2018, que tivo entrada no Rexistro do Valedor do Pobo
o 21 de maio de 2018, en nome da

, en nome da

, presentaron reclamacion contra a Resolucion da Xefatura Territorial da Corufia, da
Conselleria de Economia, Emprego e Industria de 8 de maio de 2018, pola que se adoptan medidas
provisionais na tramitacion do expediente de acceso a informacion, expediente acumulado ce.2946
10.04.18/31 ACUM (explotacion mineira San Rafael 2946 de Touro e O Pino).

No referido escrito, as entidades solicitantes consideran que as medidas provisionais adoptadas no
procedemento administrativo de solicitude de informacion sobre a explotacion mineira San Rafael
2946, de conceder acceso de forma provisional para a seleccion da documentacion de interese para
os solicitantes, non deben impedir o acceso a informacion publica, que as ditas medidas responden a
excepcionalidade polo que deben rexerse polos principios de proporcionalidade, efectividade e
menor onerosidade e que as medidas adoptadas son en exceso onerosas por canto se lles require
comparecer presencialmente no prazo indicado na resolucion, tendo en conta que como persoas
interesadas afectadas tefien dereito a cofiecer, en calquera momento, o estado da tramitacion dos

procedementos nos que teflan a condicidén de interesadas e o dereito a acceder e a obter copia dos
documentos contidos nos citados procedementos.

Consideran por estes motivos que o acordo adoptado polo Xefatura Territorial é nulo de pleno
dereito, e dado que non suspende a tramitacién do expediente principal ao que se refire, isto €, a
autorizacién do proxecto de explotacidn, plan de restauracién e estudo de impacto ambiental da
concesion de Explotacion mineira San Rafael 2946, sita nos concellos de Touro e O Pino (A Corufia),
promovido pola sociedade Cobre San Rafael, S.L. e seria moi posible que o acceso a informacion
publica das persoas interesadas se prolongara mais ald da tramitacidon administrativa deste ultimo,
desvirtuando por tanto, o lexitimo acceso das persoas interesadas no acceso a informacion
solicitada.

Ase mesmo, o feito de que o acordo supedite o acceso a informacion das persoas lexitimadas
durante un prazo limitado a 15 dias e de forma presencial, baixo a supervisién dos funcionarios e
condiciona o acceso ao visto e bd do titular dos dereitos mineiros, isto é Atalaya Mining e
Explotaciones Gallegas supdn a obstaculizacién do acceso a informacién sobre dunha documentacion
que xa debera estar a exposicidon do publico no propio trdmite de informacién publica incoado o 25
de agosto do ano 2017.

Consideran os reclamantes que segundo o disposto na Lei 27/2006, de 18 de xullo, pola que se
regulan os dereitos de acceso & informacién, de participacion publica e de acceso a xustiza en
materia de medio ambiente, non se contempla o tramite de audiencia alglin en relacién a terceiras
persoas, dado que se trata de informacién ambiental, polo que non se pode supeditar o acceso a

eles ao visto e prace de Cobre San Rafael S.L. ou o que esta entidade tivese a ben alegar.

Por todo o anterior, considérase que procede a interposicion de recurso de alzada ante o superior
xerarquico do Xefe territorial, dado que non toda a informacidn solicitada esta suxeita a Lei 19/2013:
a informacion suxeita a Lei 27/2006 pode ser obxecto de recurso de alzada e a suxeita 4 19/2013
pode ser obxecto de reclamacion potestativa. Debe procederse a revisiéon do acordo adoptado e &
declaracion da nulidade do mesmo, e diferenciar entre a documentacién histérica @ que poden
acceder sen trabas as persoas lexitimadas, a documentacién ambiental, & que poden acceder 3s
persoas interesadas nos termos da Lei 27/2006, e o resto da documentacidn & que se lle aplicard a
Lei 19/2013, de 9 de decembro unha vez realizada a citada clasificacion.

Segundo. O 23 de maio de 2018 déuselle traslado da documentacién presentada polo interesado a
Conselleria de Economia, Emprego e Industria para que, en cumprimento da normativa de
transparencia, remitise informe e copia completa e ordenada do expediente. O requirimento
recibiuse pola administracién o 29 de maio de 2018.

Terceiro. Con data do 4 de xuio, a Conselleria de Economia, Emprego e Industria remite informe da
Direccién Xeral de Enerxia e Minas, no que en sintese manifesta o seguinte:

Entre os dias 19 de xaneiro e 9 de marzo de 2018, presentdronse en distintos rexistros
administrativos ata 30 solicitudes substancialmente idénticas de acceso e obtencidon de copia da
documentacién relativa @ explotacion mineira San Rafael 2946, no municipio de Touro, A Coruia,
entre as que se atopa a que da lugar 4 reclamacions RSCTG 66/2018.

As solicitudes remitironse a Xefatura Territorial da Conselleria de Economia, Emprego e Industria na
Corufia por ser o érgano competente para a resolucidn do procedemento, que as recibiu entre o 23
de febreiro e 0 28 de marzo de 2018.

Con data do 8 de maio de 2018, o xefe territorial da Conselleria de Economia, Emprego e Industria na
Corufia acordou a acumulaciéon das 30 solicitudes presentadas, por tratarse de peticiéns de
informacién substancialmente idénticas e coa mesma data se acorda a adopcién da medida
provisional de acceso mediante a posta a disposicién dos solicitantes de toda a documentacion que
conforma os multiples expedientes relativos a explotacidn mineira San Rafael 2946 para que estes
procedan a adecuada identificacidon dos expedientes e dos documentos concretos do seu interese, de
acordo co disposto no artigo 56.1 da Lei 39/2015, do 31 de outubro, do Procedemento
Administrativo Comun das Administracidons Publicas. O acordo contempla a habilitacién dunha sala
nas dependencias da Xefatura Territorial na que os solicitantes poden personarse as veces que
consideren necesario e coa custodia e asesoramento de dous funcionarios.

Considera o informe que todas as peticiéns de documentacion contidas nas solicitudes, estan
referidas a autorizaciéns, requirimentos, informes ou actas relacionados coa restauracion do espazo
afectado pola explotacion que tefien un contido relevante desde un punto de vista medioambiental e
unicamente no ultimo paragrafo se solicita de forma xenérica, o traslado de toda a documentacion
existente e a totalidade de resoluciéns que recaian, polo que conclie que se trata de solicitudes de
informacién ambiental que deben tramitarse conforme o disposto na Lei 27/2006, do 18 de xullo,
pola que se regulan os dereitos de acceso a informacidn, de participacion publica e de acceso &
Xustiza en materia de medio ambiente e non pola normativa en materia de transparencia, debendo
ser por este motivo, inadmitida a reclamacidén en aplicacién da disposicidn adicional primeira da Lei
19/2013.

Sen prexuizo da conclusién anterior, para unha completa informacién sobre as solicitudes
presentadas, a sUa tramitacidon e a situacion creada, realizanse no informe as consideraciéns que
seguen:

O acordo de acumulacién, ditase como medida de eficacia e racionalizacion administrativa, en
beneficio tanto dos propios solicitantes como da Administracion, para dotar de operatividade 3
xestion administrativa, contribuindo a impedir o colapso administrativo de solicitudes repetitivas
presentadas case simultaneamente por distintos colectivos.

Ademais, a conveniencia da sla acumulacién e tramitacién conxunta ven dada tamén pola amplitude
e xeneralidade das solicitudes, que esixen actuaciéns para a suUa concrecién dado que o solicitado
non constitle un expediente administrativo, sendn multitude de expedientes ao longo do tempo de
extension e duracidn variable relacionados con diferentes aspectos dos dereitos mineiros ou ambitos
da actividade (expediente de outorgamento, expedientes de demasias, cambios de titularidade,
proxectos mineiros sexan para o outorgamento, ampliacidn, actualizacién, etc, plans de labores
anuais, expedientes de seguridade e saude, etcétera), dado que a explotacion foi titulada no ano
1958, polo que sé os plans de labores anuais xa acumula a dia de hoxe 60 expedientes relacionados
deste tipo.

Asi, a modo de exemplo, os solicitantes requiren copia de requirimentos e de actas de caracter
ambiental efectuados pola Administracién mineira, de forma xenérica, sen limitalos no tempo. Os
posibles requirimentos e ou actas que afecten a aspectos medioambientais estarian repartidos por
diversos expedientes como os de plans de labores anuais, actuacions de inspeccién ou expedientes
mais especificos de cardcter ambiental.

Asi mesmo, a imperiosidade de adoptar medidas procedimentais como a de acumulacién que
faciliten a viabilidade da xestién administrativa ven esixida polo contexto no que se producen que
remite 4 actual tramitacién do expediente de “Actualizacidon del Proyecto de Explotacion vigente de
cobre de Touro" relativo @ explotacién mineira "San Rafael 2946”. Nese expediente, que rematou o
periodo de informacién publica o 6 de novembro de 2017, recibironse mais de 2.000 alegaciéns
moitas das cales inclien tamén solicitudes de acceso & informacién que afectan tanto a esta
explotacién mineira como as restantes existentes nos concellos de Touro e O Pino, incluindo todo
tipo de expedientes finalizados e/ou histéricos, o que pode provocar unha situacién de colapso
administrativo que impida o normal funcionamento dos servizos administrativos e a imposibilidade
de tramitacidon nos reducidos prazos previstos legalmente para o acceso & informacion, tendo en
conta que as solicitudes de copia dixital de documentacién (que non se atopa dixitalizada), de
dereitos mineiros formuladas de modo xenérico, implican un enorme volume de documentacién non
se circunscriben & explotacion San Rafael, sendn que, se venen presentando de modo habitual nos
ultimos tempos respecto de multiples dereitos que afectan a centos de expedientes e a decenas de
miles de folios.

Esta situacion impide o normal funcionamento dun servizo administrativo de moi reducidas
dimensidns e sesgo técnico, como é o dérgano competente para tramitar as ditas solicitudes,
afectando ao desenvolvemento das suas restantes competencias, entre elas algunhas moi relevantes
relativas a seguridade mineira ou a vixilancia e control da actividade, circunstancia esta que pode dar
lugar & aplicacién do criterio interpretativo do CTBG Cl/003/2016 consonte o cal unha solicitude
pode entenderse abusiva cando, de ser atendida, requirira un tratamento que obrigara a paralizar o
resto da xestidon dos suxeitos obrigados a subministrar a informacién, impedindo a atencion xusta e
equitativa do seu traballo e o servizo publico que tefien encomendado, e asi resulte de acordo cunha
ponderacidn razoada e baseada en indicadores obxectivos.

A Administracién mineira para asegurar a transparencia e o acceso a informacién, adopta de
conformidade co artigo 56.1 da Lei 39/2015, a medida provisional de acceso para a identificacién da
documentacién que se solicita mediante a posta a disposicion dos solicitantes de toda a
documentacién que conforma os diferentes expedientes relativos & explotacién mineira,
concedéndolles un prazo de quince dias durante o cal poderdn personarse na Xefatura Territorial as
veces que o consideren necesario para os efectos da consulta da documentacion e identificacidon dos
documentos concretos do seu interese, tarefa para a que contan, ademais, co asesoramento dos
funcionarios presentes durante a consulta.

Para isto recompildronse todos os expedientes, tanto en tramitacién, como resoltos e/ou histdricos,
e habilitouse unha sala adecuada nas dependencias da Xefatura Territorial e unha vez identificada a
documentacién solicitada, continuarase a tramitacion prevista na normativa reguladora do acceso 4
informacidén. A resolucion definitiva que se dite resolverd sobre as peticions de informacion e de

documentacién adecuadamente identificadas e comportard o dereito de obtencién de copia da
documentacioén, logo da valoracién das alegaciéns relativas a dereitos ou intereses de terceiros que
se formulen.

A medida adoptada permite aos solicitantes cofiecer o volume e tipoloxia da documentacion
existente e facilita que sexan estes os que leven a cabo a tarefa de valoracién e seleccién da
documentacién, sen que sexa a Administracion quen deba reinterpretar os seus intereses e
solicitudes, estando nestes momentos aberto o prazo de quince dias outorgado para a consulta da
documentacion.

Considera o informe que a Administracidn, ante a situacién de colapso creada por solicitudes masivas
e xenéricas de informacion presentadas coetaneamente no tempo, adoptou as medidas
procedimentais mais respetuosas co dereito dos administrados inspiradas no principio pro actione,
gue abranguen a acumulacién de solicitudes para evitar reiteraciéns de tramites e, especialmente, a
medida provisional de acceso a documentacidon para permitir polos propios solicitantes a
identificacion dos expedientes e documentos que se correspondan coas solicitudes efectuadas.

Ponse de relevo que as asociacidns reclamantes presentaron ase mesmo, recurso administrativo
ante esta Conselleria con data de entrada de rexistro do 15 de maio de 2018.

Con respecto das alegacions realizadas por este conglomerado asociativo considera a Conselleria que
estdn cheas de imprecisions e de afirmaciéns que non responden & realidade, por canto as
solicitudes acumuladas respecto das cales se adopta a medida provisional se refiren a calquera dos

expedientes relativos a explotacién mineira San Rafael 2946 que inclien na sua maior parte,
expedientes finalizados nos que non cabe invocar a condicidn de interesado.

Considera o informe que non se pode considerar a medida adoptada como onerosa, senén que a sua
finalidade é a de proceder & seleccion, de entre toda a documentacién existente, daquela que se
poida corresponder coa que sexa de interese para cada solicitante e sinala que as asociacions non
solicitaron ampliacién de prazo, como fixeron outros solicitantes.

No relativo a queixa por non suspender a medida adoptada o procedemento en tramitacidn, sinala
gue a normativa vixente en materia de transparencia en ningln caso autoriza que unha solicitude de
informacidn paralice un procedemento, é de producir este efecto deberia considerarase abusiva.

Respecto as restantes alegacidns se fai constar que o acceso a informacién non se condiciona ao
visto bd do titular dos dereitos, non se supedita o acceso das persoas "lexitimadas" a un prazo de 15
dias nin a Lei de procedemento administrativo establece o dereito de acceso en lifia a través da sede
electrénica.

FUNDAMENTOS XURIDICOS
Primeiro. Competencia e normativa

O artigo 24 da Lei 19/2013, do 9 de decembro, de transparencia, acceso & informacidn publica e bo
goberno, de cardcter basico na sUa practica totalidade, establece que contra toda resolucién expresa

ou presunta en materia de acceso a informacidn, podera interpofierse unha reclamacién ante o
Consejo de Transparencia y Buen Gobierno, con caracter potestativo e previa a sla impugnacion en
via contencioso-administrativa. Esa mesma lei, na sua disposicidn adicional cuarta, establece que a
resolucidn da reclamacidn prevista no artigo 24 correspondera, nos supostos de resoluciéns ditadas
polas Administracidons das Comunidades auténomas e o seu sector publico, e polas Entidades Locais
comprendidas no seu dmbito territorial, ao érgano independente que determinen as Comunidades
Auténomas.

O artigo 28 da Lei 1/2016, do 18 de xaneiro, de transparencia e bo goberno, establece que contra
toda resolucion expresa ou presunta en materia de acceso a informacion publica, poderd
interpofierse unha reclamacién perante o Valedor do Pobo, correspondendo & Comisién da
Transparencia, de acordo co disposto no artigo 33, a resolucién das ditas reclamacions.

Segundo. Procedemento aplicable

O artigo 28.3 da citada Lei 1/2016 establece que o procedemento de reclamacion se axustard ao
previsto nos paragrafos 2, 3, e 4 do artigo 24 da Lei 19/2013, que establece que as reclamacidns
contra resolucions en materia de acceso a informacién, que ten caracter potestativo e previo a
impugnacién en via contencioso-administrativa, axustardn a sua tramitacién ao disposto na
lexislacion de procedemento administrativo comun en materia de recursos.

Terceiro. Dereito de acceso a informacidn publica

A lei 1/2016, de 18 de xaneiro, recofiece no seu art. 24 o dereito de todas as persoas a acceder a
informacién publica, entendida esta como os contidos ou documentos, calquera que sexa o seu
formato ou soporte, que consten en poder dalgin dos suxeitos incluidos no ambito de aplicacion
desta lei e que fosen elaborados ou adquiridos en exercicio das suas funcidns, do mesmo xeito que a
definicién contida no artigo 13 da Lei estatal 19/2013 que ten caracter basico.

O concepto de informacién publica e o dereito de acceso 4 mesma se configuran de forma ampla
tanto na normativa autonédmica como na estatal. Os titulares do dereito son todas as persoas, sen
gue o solicitante estea obrigado a motivar a sua solicitude de acceso & informacién (art. 26.4 Lei
1/2016, de 18 de xaneiro).

O obxecto da lei 19/2013, é ampliar e reforzar a transparencia da actividade publica e regular e
garantir o dereito de acceso a informacién relativa a aquela actividade (art. 1). No seu predmbulo
sinala que a transparencia, o acceso a informacion publica e as normas de bo goberno deben ser os
eixos fundamentais de toda accién politica e sé cando a accién dos responsables publicos se somete
a escrutinio, cando os cidadans poden coflecer como se toman as decisions que lles afectan, como se
manexan os fondos publicos ou baixo que criterios actian as nosas instituciéns se pode falar do
inicio dun proceso no que os poderes publicos comezan a responder a unha sociedade que é critica,
esixente e que demanda participacidn dos poderes publicos.

Pola stia banda, a Lei galega 1/2016, sinala na sta Exposicion de Motivos que a crecente exixencia
cidadd de control publico da actuacidn das administracions aconsella a aprobacién dunha norma que

supera os anteriores estandares e que se concreta nun texto legal que establece esixencias
engadidas de transparencia e acceso & informacién publica.

Cuarto. Prazo para a interposicion do recurso

O artigo 28.3 da Lei 1/2016, establece que o procedemento das reclamacions fronte as resolucidns
en materia de acceso a informacion publica axustarase ao previsto no artigo 24 da Lei 19/2013.

O artigo 24 da Lei 19/2013 establece que fronte a toda resolucidn expresa ou presunta en materia de
acceso a informacién poderd interpofierse unha reclamacién con caracter potestativo e previo a sua
impugnacién na via contencioso-administrativa.

Esta reclamacion interporase no prazo dun mes a contar desde o dia seguinte ao da notificacién do
acto impugnado ou dende o dia seguinte a aquel no que se produzan os efectos do silencio
administrativo.

De acordo co anterior, e dado que o reclamante solicitou o acceso a informacién con data do 12 de
febreiro de 2018 e na data de presentacion do recurso, 21 de maio do mesmo ano, non obtivera
resolucidn expresa da sUa peticidn, débese considerar que o recurso estd presentado en prazo.

Quinto.- Analise do expediente

As asociaciéns reclamantes impugnan a Resolucidon da Xefatura Territorial da Coruia, da Conselleria
de Economia, Emprego e Industria de 8 de maio de 2018, pola que se adoptan medidas provisionais
na tramitacién do expediente de acceso a informacién relativo ao expediente da explotacién mineira
San Rafael 2946, por considerar que dita resolucidn limita o acceso & informacién publica, que as
ditas medidas son onerosas e que se lles limita o acceso no tempo, cando todos os interesados tefien
dereito a cofiecer, en calquera momento, o estado da tramitacion dos procedementos e a obter
copias.

Por estes motivos o solicito da reclamacidn presentada interesa a declaracion de nulidade do acordo
de 8 de maio, tendo en conta que o dito acordo non suspende a tramitacién do expediente principal
qgue é o de autorizacién do proxecto de explotacién, plan de restauracién e estudo de impacto
ambiental da concesion de Explotacidn mineira San Rafael 2946, sita nos concellos de Touro e O Pino
(A Corufia).

A peticidn de declaracidn de nulidade da resolucién da Xefatura Territorial de adopcion de medidas
provisionais debe desestimarse, posto que se trata dun acto de trdmite do que se non se alega o seu
caracter de cualificado, non pode ser obxecto de impugnacién separado da resolucién principal. Dos
datos obrantes no expediente, non se desprende o seu caracter cualificado do acto de tramite, sendn
ao contrario, posto que se trata dun acto de ordenacidn para a concrecién do futuro acceso a
informacién publica.

Consideran asi mesmo as entidades reclamantes, que parte da informacién que se solicitou sobre os
ditos expedientes da explotacién mineira é informacién ambiental, polo que o acceso & mesma,

como veremos a continuacidn, debe rexerse polo disposto na normativa ambiental, carecendo
tamén a Comisién de competencias respecto ao acceso 4 mesma.

Por outra banda, as asociacions reclamantes consideran que unha parte da informacién solicitada
non é informacidn ambiental, polo que debe facilitarse o seu acceso de acordo coa normativa en
materia de transparencia; nembargantes non indican, nin de forma expresa nin xenérica, cal e a
informacién que non é de caracter ambiental que solicitaron e @ que non se lles deu acceso, e é
unicamente sobre este tipo de informacidn, sobre a que a Comisién, de acordo co disposto no artigo
28 en relacidn co 33 da Lei 1/2016 citada, pode resolver. A determinacion de cal é esa informacion
que debe rexerse pola normativa en materia de transparencia, non cabe dubida que podera
cofiecerse unha vez finalizado o procedemento iniciado pola Xefatura Territorial da Corufia para
concretar cal é a informacion de interese para cada solicitante, como veremos a continuacion.

.

A Direccidon Xeral de Enerxia e Minas remitiu, en contestacion a solicitude desta Comisidn, un
completo informe no que fundamenta a sua actuacidon en relacién coa solicitude que orixina a
reclamacién que nos ocupa e outras solicitudes de acceso a informacién substancialmente idénticas
(ata trinta), que se presentaron nun periodo de menos de mes e medio dende o 19 de xaneiro de
2018 referidas a explotacion mineira San Rafael 2946. A Xefatura Territorial da Conselleria na
Corufia, con data do 8 de maio de 2018, acordou a acumulacidn das solicitudes presentadas, por
tratarse de solicitudes de peticién de informacidon substancialmente idénticas, e a adopcidon da
medida provisional de acceso aos solicitantes mediante a posta a disposicién de toda a informacién
que conforma os multiples expedientes da explotacién, para que os solicitantes sinalasen que
documentos concretos son do seu interese, contando para elo co asesoramento dos funcionarios
que estan presentes durante o periodo da consulta.

O informe da Direccidn Xeral considera que case toda a informacion que se solicita (autorizaciéns,
requirimentos, informes, actas...) tefien un contido relevante dende o punto de vista ambiental, agas
a referente 4 ultima peticion, na que se solicita toda a documentacién existente e a totalidade das
resolucidns que recaian.

No referente as resolucidns que recaian no expediente, entendidas estas como as resolucidéns futuras
gue se poidan ditar, débese afirmar que non se poden encadrar dentro do concepto de informacién
publica do artigo 24 Lei 1/2016, por canto non se trata de informacidon que no momento da peticidn
obre en poder da Administracidon, non outorgando a normativa en materia de transparencia o
dereito a que os cidadans sexan notificados das resoluciéns futuras que se poidan ditar nun
expediente.

Respecto ao contido de caracter medioambiental da informacidn solicitada, esta Comisién comparte
o criterio da Direccion Xeral, por canto o que se solicita é informacién sobre as condicions explicitas
ambientais e de restauracion a realizar pola empresa ao rematar a explotacion, requirimentos
realizados dirixidos a restauracion dos danos ambientais causados sobre o medio ambiente, informes
ou das actas de inspeccidon realizados para vixiar e controlar os danos ambientais derivados da
actividade mineira, acta da inspeccion final, da avaliacién dos informes presentados pola entidade
explotadora e da certificacion de que o terreo afectado foi rehabilitado, na fase posterior ao peche
da explotacién, se informe de a autoridade competente asumiu as tarefas de mantemento,



(+34) 981 56 97 40 Rua do Horreo, 65

15700, Santiago de Compostela
A Coruia
info@comisiondatransparencia.gal www.comisiondatransparencia.gal

seguimento, control e medidas correctoras e medidas tomadas pala autoridade competente para o
cumprimento da Directiva 2000/60/CE (pola que se establece un marco comunitario de actuacién no
ambito da politica de augas).

Non cabe dubida de que a informacidn solicitada refirese a informacién de caracter ambiental, polo
que tal e como indica a Direccidn Xeral no seu informe, de conformidade co disposto na Disposicidn
Adicional Primeira da Lei 19/2013, deben tramitarse, ao ter esta materia previsto un réxime xuridico
especifico de acceso & informacidn, tanto no procedemento de acceso & informacion como nos
procedementos de recurso, pola sia normativa especifica, e supletoriamente no non previsto, pola
normativa en materia de transparencia. A Lei 19/2013, ten un caracter supletorio respecto daquelas
materias que tefian unha regulacion especifica de acceso & informacién, como sucede no caso da
informacién ambiental que se atopa regulada na Lei 27/2006, do 18 de xullo, pola que se regulan os
dereitos de acceso a informacién, de participacidn publica e de acceso a xustiza en materia de medio
ambiente.

O artigo 2.3 desta Lei, considera informacién ambiental toda informacidon en forma escrita, visual,
sonora, electrénica ou en calquera outra forma que verse sobre o estado dos elementos do medio
ambiente (aire, atmosfera, a auga, chan etc..) os factores, tales como substancias, enerxia, ruido etc
que afecten ou poidan afectar os elementos do medio ambiente citados anteriormente, as medidas,
incluidas as medidas administrativas, como politicas, normas, plans, programas e acordos en materia
de medio ambiente, os informes sobre a execucién da lexislacion ambiental, o estado da saude e
seguridade das persoas, condiciéns de vida humana, bens do patrimonio histérico, cultural e artistico
e construciéns.

Certamente, o concepto de informacién ambiental contido na Lei 27/2006, e nas Directivas Europeas
2003/4/CE e 2003/35/CE, é dunha gran amplitude, afirmandose en diversas sentencias Tribunal de
Xustiza das Comunidades Europeas que no concepto de informacidn medioambiental abrangue
calquera informacion relativa ao estado dos distintos elementos do medio ambiente, as actividades
ou medidas que poidan afectar ou protexer o estado dos devanditos elementos, incluidas as medidas
administrativas e os programas de xestién do medio ambiente, debendo ser interpretada a directiva
no senso de que no concepto de medidas administrativas, non se debe excluir ningunha das
actividades que desenvolve a autoridade publica, debendo incluirse todas as formas de exercicio de
actividade administrativa. O Tribunal mantén que para que unha informacién se considere que versa
sobre medio ambiente a efectos da Directiva, basta que un informe da Administracidn constituise un
acto que puidese afectar ou protexer o estado dalgin dos sectores do medio ambiente aos que se
refire a Directiva.

De acordo co anterior, non cabe sendn concluir que a solicitude, polo seu contido relativo a materias
que sen dubida deben ser incluidas dentro do concepto de informacién ambiental do artigo 2 da
citada Lei 7/2006 e tal e como afirman as asociacidns reclamantes, debe ser tramitada de acordo co
procedemento establecido na mesma, incluindo os procedementos de recurso, carecendo por tanto
esta Comision de competencia para resolver sobre esta materia, polo caracter ambiental da
informacidn que se solicita.

Non obstante, considérase que as medidas adoptadas pola Xefatura Territorial da Conselleria de
Economia, Emprego e Industria na Coruiia para a identificacién polos solicitantes da documentacion
do seu interese, é respectuosa en todo momento cos principios de eficiencia na actuacion
administrativa e de transparencia no acceso a informacion publica.

En base aos feitos e fundamentos de dereito anteriormente expresados, a Comisién da
Transparencia,

ACORDA

Unica: Inadmitir a reclamacién presentada por

a resolucién do 8 de maio de 2018, da Xefatura Territorial de
Minas da Conselleria de Economia, Emprego e Industria pola que se adoptan medidas provisionais
con respecto das solicitudes de informacion relativas ao expediente de explotacion mineira San
Rafael 2946.

Contra esta resolucién, que pon fin & via administrativa, unicamente cabe interpofier recurso
contencioso-administrativo, no prazo de dous meses, contados desde o dia seguinte & notificacion
desta resolucidn, de conformidade co previsto no artigo 8.3 a Lei 29/1998, do 13 de xullo, reguladora
da xurisdicién contencioso-administrativa.

Santiago de Compostela, a 27 de xufio de 2018

A presidenta da Comisidn da Transparencia

Milagros Otero Parga

